
EEdduurrnnee  PPaassaabbaann  
ttoolloossaarrrraakk  bbeeddeerraattzziiggaarrrreenn  
zzoorrttzziimmiillaakkooaa  lloorrttuu  dduu  
MENDIA�Pakistango
Karakorumean dagoen Broad Peak
(8.047 m) igo zuen atzo goizean

ESPEDIZIOA�Asier Izagirre 
tolosarrak igo du berarekin, bere 
lehen zortzimilakoa izan delarik�4

TOLOSALDEA�

Euskalgintzarako
Fundazioa eratzeko
ahalegina
Manuel Larramendiko Bazkunakoek
aldeko arrazoiak aurkeztu dituzte�3

Gaua girotzeko, Homo 
Demens talde tolosarra 
ariko da gaur Plaza Berrian
TOLOSA�Urtero bezala, Udalak Gaugiro antolatu du, udako
gauak girotzeko. Homo Demens talde tolosarrak emango du
lehen kontzertua, gaur, Plaza Berrian, 22:30ean. Hemendik gutxi-
ra kaleratuko duten diskoko kantuak aurkeztuko dituzte. HITZA�6

Mujika eta Roteta. I. G.

JJOONN  RROOTTEETTAA�

ALKIZAKO ALKATEA

«Zentro sozial
bat egin 
nahi dugu»
Hori eta hobi septikoa 
egokitzea dira 
proiektu nagusiak�2

XXAABBIIEERR  MMUUJJIIKKAA�

LARRAULGO ALKATEA

«Adostasunean
hartzen ditugu
erabakiak»
Ez zuen «espero 
hautatua izatea» 
alkate berriak�2

Udal hauteskundeen ondoren Larraulen alkate berria dute, Xabier Mujika, eta Alkizan azken 
bi urtetan egon den Jon Rotetak jarraituko du; bakoitzaren herriaren egoera eta 

etorkizunari begirakoak izan dituzte mintzagai  IMANOL GARCIA

POLITIKA�

«Udalean gaudenok adostasun batera
iristerakoan hartzen ditugu erabakiak»

Xabier Mujika (Andoain, 1974)
da Larraulgo alkate berria.
Orain lau urte joan zen bizitze-
ra herrira.
ZZeerr  mmoodduuzz  bbiizziittzzeenn  ddaa  LLaarrrraauu--
lleenn??
Ondo. Herri lasaia da. Andoai-
nen ere ez nintzen zentroan
bizi, kanpoaldean bizi nintzen.
Gustatzen zait kale arteko gi-
roa, baina gero bizitzeko lasai-
tasuna gustatu zait beti.
EEssppeerroo  zzeennuueenn  aallkkaattee  bbeezzaallaa
aauukkeerraattzzeeaa??
Ez, ezustekoa izan da. Pentsa-
tzen nuen Karlos Iraza aterako
zela, herri batzarrean berak
atera zituelako boto gehienak.
Ni nahiko saltseroa naiz eta
gustatzen zait ekintzetan parte
hartzea. Iaz elkarteko lehenda-
karia izan nintzen.
DDeennaa  ddeellaa,,  UUddaalleeaann  zzaauuddeetteenn
bboosstteekk  eerraabbaakkiittzzeenn  dduuzzuuee..

XXAABBIIEERR  MMUUJJIIKKAA�LARRAULGO ALKATEA

Lanak boston artean banatzen
ditugu. Nola nik ordu batzuk
sartzen ditudan udaletxean,
lan multzo handiena nik har-
tzen dut, baina gero edozein
erabaki hartzeko bostak el-
kartzen gara. Ez da alderdi bat
bezala. Bakoitzak bere ideolo-
gia dauka eta gai bat dugune-
an mahai gainean, hura azter-
tzen da, eztabaidatu eta ados-
tasun batera iristerakoan
erabakia hartzen dugu. Saiatu
behar izaten dugu herriari be-
gira egokiena dena erabaki-
tzen.
NNoollaa  iikkuusstteenn  dduuzzuuee  ggaaii  bbaa--
ttzzuueettaann  hheerrrriiaarrii  zzaabbaallttzzeeaa
eerraabbaakkiiaakk  hhaarrttzzeekkoo  aauukkeerraa??
Agenda 21eko dinamika mar-
txan jarri zen Larraulen. Azke-
neko bilerak herri batzarrak
bihurtu dira. Herriak Udalari
bere kezkak agertzen dizkio

edo Udalak zalantzazko era-
baki bat badauka bertan plan-
teatzen da herriaren iritzia ja-
kiteko. Bestalde, askotan jen-
dearekin topo egiten dugu
kalean eta bere kezkak ager-
tzen dizkigute.
AAzzkkeenn  lleeggeeaallddiiaarrii  bbuurruuzz  zzeeiinn
bbaallaannttzzee  eeggiitteenn  dduuzzuu??
Udalaren lan gehiena izan da
eraiki denaren proiektuak
ikustea, jarraipena egitea...
Herria hankaz gora egon da
lau urte hauetan. Bestela, fun-
tzionamenduz ondo ikusi dut.
NNoollaa  iikkuusstteenn  dduuzzuu  LLaarrrraauulleekk
bbeerree  bbiizzttaannllee  kkooppuurruuaa  bbiikkooiizz--
ttuu  iizzaannaa  uurrttee  gguuttxxiittaann??
Ez dut gaizki ikusten. Arauek
egin diren etxe guztiak eraiki-
tzeko aukera ematen zuten.
Bat-batean etxe asko ikusten
dira, baina alde batetik hobe
zen hiru urtetan denak egitea,

hamar urtetan obretan izan
gabe. Bestalde, etxe hauek
guztiak ez dituzte bakarrik
kanpokoek erosi. Gazteak ere
bazeuden etxe bila. Orain az-
tertu beharra dago herria nola
hazi den eta etxe gehiago egi-
tea eskatzen duen. Nik orain-
goz etxe gehiago eraikitzeko
ideia ez dut. Arau berriztatzai-
leak aldatzeko garaia iristen
denean orduan aztertuko da.
LLaauu  uurrttee  hhaauueettaarraakkoo  zzeerr  dduu--
zzuuee  mmaahhaaii  ggaaiinneeaann??
Aurrena pixkat martxa har-
tzen ari gara. Aurretik bukatu
gabe zeuden gaiei heldu diegu
aurrena. Gero hasiko gara hel-
buruei begira, baina printzi-
pioz helburu konkreturik ez
dugu. Hor daukagu Kultur
Etxea, ea zer erabilpen ematen
diogun. Liburutegia ere berta-
ra pasa behar dugu.

NNoollaa  ddaaggoo  hheerrrrii  oossttaattuuaarreenn
ggaaiiaa??
Udalak aurrekoari ez zion kon-
tratua berritu eta arazoak izan
ziren ez zuelako atera nahi ber-
tatik. Gai horregatik urte betez
egon da itxita ostatua. Azkene-
an dena konpondu da eta on-
doren pliegoak atera ziren be-
rriro esleipena egiteko. Pertso-
na bakarra aurkeztu da eta
orain berarekin hitz egin nahi
dugu, kontratua egiteko eta
festetarako taberna irekitzerik
duen eskatzeko.�

Ez zuen espero Xabier Mujikak alkate bezala hautatua izatea

«Hobi septikoa egokitzea eta zentro sozial
bat egitea dira proiektu nagusiak»

Jon Rotetak (Alkiza, 1977) ja-
rraitzen du alkate bezala Alki-
zan. Aurreko legealdiko azken
bi urteetan alkate izan zen, An-
tonio Zubiaurre zena ordezka-
tuz.
ZZeerrrreennddaabbuurruu  iizzaann  zzaarraa  hhaauu--
tteesskkuunnddee  hhaauueettaann..
Jarraipen bat izan da. Aurreko
zazpietatik bost taldekide ja-
rraizteko prest zeuden. Ikusten
nuen herrian bazeudela lanak
egiteko eta neroni herritarrak
izanik eta bi urte egin ondoren
hasi naizelako ikasten,animatu
nintzen aurkeztera.
NNoollaakkoo  eessppeerriieennttzziiaa  iizzaann
dduuzzuu  oorraaiinn  aarrttee??
Esperientzia ona izan da. Badi-
tu bere mementu txarrak eta
onak. Arazoak dituzunean,
gaizki pasatzen duzu, eta hasi-
berritan gaizkiago, ez dakizu-

JJOONN  RROOTTEETTAA�ALKIZAKO ALKATEA

lako nondik nora joan behar
duzun. Baina, bestalde, asko
ikasten da eta gustura aritu
naiz.
ZZeerr  bbaallaannttzzee  eeggiitteenn  dduuzzuu  aauu--
rrrreekkoo  lleeggeeaallddiiaarrii  bbuurruuzz??
Esango nuke lan dexente egin
dugula. Edukiontziak jarri di-
tugu, herriko gazteentzako ha-
masei etxebizitza egin ditugu,
haurtzaindegia  ez dugu buka-
tu baina gehiena bideratu
dugu, Alkiza-Asteasu errepi-
dea ere bideratu dugu... Nahi-
ko positiboa izan da nire ustez.
ZZeeiinn  ddiirraa  pprrooiieekkttuu  nnaagguussiiaakk??
Proiektu nagusia hobi septiko-
an araztegia jartzea da. Nahi-
ko garestia da, 35-40 milioi pe-
zeta. Gero maisu-etxean zentro
sozial bat jarri nahi dugu.
Frontoian ere zerbait egitea
nahi dugu.

ZZeerr  eeggooeerraattaann  ddaaggoo  hhoobbii  sseepp--
ttiikkooaa??
Ur zikinei irtenbidea emateko
behar dugu araztegia. Gaur
egun hauts batzuk botatzen
zaizkio. Hobia egin zenean ha-
mabost etxebizitza zeuden he-
rrigunean eta orain ia hiruro-
geitamar daude. Orain ez du
behar bezalako edukiera eta
ez dago egoera onean. Beraz
egokitu behar dugu eta arazte-
gia jarri. Ate joka hasiko gara
diru laguntza bila.
ZZeennttrroo  ssoozziiaall  bbaatt  jjaarrttzzeeaarreenn
hheellbbuurruuaa  zzeeiinn  ddaa??
Adineko jendearentzako egoi-
tza bat jarri nahi dugu. Bertan
babestutako bi etxebizitza
egin nahi ditugu, herrian be-
harrak dituztenentzako. Egun
badugu familia bat beharrak
dituena eta bat beraiek hartu-

ko lukete. Bestea gertatzen di-
ren beharretarako izango da.
Beste gelak gizarte zerbi-
tzuentzako, erabilera anitzeko
eta guraso elkarteentzako
izango dira. Beheko solairuan
gimnasio estiloko bat egin
nahi dugu eta baita ere presta-
tu nahi dugu medikuarentzako
gela bat. Medikua herrira
ekartzen saiatuko gara. Egun
Anoetara jaitsi behar dugu.
Orain urtebete eskatu genuen
eta ezezkoa esan ziguten. Be-
rriro saiatuko gara.
KKuubbaakkoo  AAllqquuiizzaarr  hheerrrriiaarreekkiinn
hhaassiittaakkoo  aannaaiittzzee  pprroozzeessuuaa
nnoollaa  ddaaggoo??
Nahiko geldituta dago. Guk es-
karia bidali genuen, baina ez
dugu erantzunik jaso. Aurten
izan dira Alkizako bi bertan
eta esan diete prest daudela,

baina Kubako Gobernutik ez
diete uzten posta elektroniko-
rik hartzen ezta bidaltzen ere,
Castroren egoera dela eta.
NNoollaa  ddaaggoo  ggaauurr  eegguunn  AAggeennddaa
2211aarreenn  ggaaiiaa..
Ez dakit akatsik edo egin du-
gun, baina nahiko hotza ikus-
ten dut Agenda 21arena. Hau-
teskundeen aurretik bi bilera
egin genituen eta ez zen ia inor
etorri. Bertan behera gelditu
ziren eta ea orain berriro has-
ten garen.�

Aurreko legealdia «nahiko positiboa» izan dela uste du Jon Roteta alkateak



EEuusskkaallggiinnttzzaarraakkoo  
FFuunnddaazziiooaa  eerraattzzeekkoo,,
eerraannttzzuunneenn  zzaaiinn

ASIER IMAZ

Manuel Larramendi Kultur
Bazkunako kideek prentsau-
rrekoa eskaini zuten atzo Zizur-
kilen, azken urteetan Euskal-
gintzarako Fundazioa eratu
nahian dabiltzala jakinarazte-
ko. Horretarako, Andoain, Villa-
bona-Amasa, Zizurkil, Asteasu,
Aduna eta Larraulgo udalei eta
aurreko agintaldiko Gipuzkoa-
ko Foru Aldundiari egindako
proposamenaren berri eman
zuten, hauekin izandako erla-
zioak azaltzeaz gain.

Euskalgintzarako Fundazio-
aren helburuak zeintzuk izan-
go diren ere azaldu zuten,
hauetan nagusia «euskararen
erabilera sustatu, zabaldu eta

EUSKARA�

Manuel Larramendiko Kultur Bazkunako kideek Fundazioa
eratzeko arrazoi zerrenda bat zabaldu zuten Zizurkilen

Arantxa Urkizu, Jon Unanue eta Mila Iztueta atzo Zizurkilen emandako prentsaurrekoan . A. I.

finkatzeko egitura juridiko
iraunkor eta ahaltsua sortzea»
dela adierazi zuen Jon Una-
nuek, Larramendi Bazkunako
lehendakariak. Bertan «bat
egingo» lukete, «euskalgintza-
ko gizarte eragileek eta herri
erakundeek», nahiz eta orain-
goz Beterri-Aiztondoko udalei
bakarrik zabaldu proposame-
na. «Herri erakundeekin lan
esparru finkoa» antolatu nahi
dela adierazi zuten prentsau-
rrekoan, «urteroko diru lagun-

tzetan mugatzen den behin-
behinekotasun lankidetzak
baino ahalmen eta ziurtasun
handiagoarekin lan egin ahal
izateko etorkizunean».

Oraingoz,Andoaingo Udalak
bakarrik eman dio baiezkoa
Fundazioari.Amasa-Villabona,
Zizurkil, Asteasu eta Adunako
udalen erantzunaren zain dau-
de, Gipuzkoako Foru Aldundia-
renaren zain dauden bezala.
Larraulgo udalak berriz, ezetza
eman ziela jakinarazi zuten.

VILLABONA�

EHNA egiteko
aukera gaur eta
bihar 
Villabonako Kultur Etxean
EHNA egiteko aukera egongo
da gaur eta bihar, goizeko
11:00etatik 13:00ak bitarte.
Abuztuan ez da izango EHNA
egiteko aukera gehiago, bai-
na irailean ekimenarekin be-
rriro jarraituko dutela jaki-
narazi dute. Euskal nortasun
agiria tramitatzeko, hiru ar-
gazki, 15 euro eta errolda
agiria eman behar dira.

ERREMONTEA�

Altuna I.a Kider
Txapelketatik
kanpo geratu da
Altuna I.a Kider Txapelketa-
ko finaletik kanpora geratu
da Ezukarra eta Olazar biko-
tearen aurka galdu ondoren
(30-40), Etxeberria III.a lagun
zuela. Koteto Ezkurrak bere
legea jarri zuen partidan eta
aukera gutxi eman zizkien
aurkariei. Guztira Ezkurrak
27 tanto egin zituen. Bestal-
de, Altuna II.a-Iriartek biga-
rren finalerdian Zeberio II-
San Miguel izango dituzte
arerio. Kider Txapelketan on-
dorioz, eskualdeko ordezka-
ri bat izango da; Altuna II.a
edo Zeberio II.a.

BERASTEGI�

Podologo
zerbitzua hilaren
28an izango da
Berastegin hilaren 28, larun-
batean, podologo zerbitzua
egongo da Gaztainondo Jubi-
latu elkartean. Izena eman
nahi duenak, Elkartean izan-
go du horretarako aukera.
Telefonoz ere eman daitekee-
la izena jakinarazi dute Gaz-
tainondo elkarteko kideek,
horretarako 943 683264 tele-
fono zenbakira deitu behar-
ko da.

LANA
Sukaldari laguntzailea. Iturri-
goxo jatetxean sukaldari
laguntzailea behar dugu. Deitu
943 69 12 10era.

iragarki laburrak�

AARRRRAAZZOOIIAAKK�

Manuel Larramendi Kultur
Bazkunak 10 arrazoiz osatu-
tako zerrenda aurkeztu du:

�Euskalgintzaren historian,
hizkuntzaren statusaz
arduratuko den hain
nortasun eta izaera anitzeko
eragileez osaturiko
erakunderik ez da izan.
�Gure gizartean
euskararen alde diharduen
eragile ugariren arteko
jardun eta ahalmen
uztarketa izango da.
�Euskalgintza eragile
pribatuek inoiz ez bezalako
aukera izango dute
azpiegiturak eta bitartekoak
eskuratzeko.
�Euskalgintza suspertu eta
babestu nahi duten herri
erakunde eta erakunde
pribatuentzat legezko
esparrurik egokiena da
babes hori bideratu eta
zaindu ahal izateko.
�Inork hutsik bere gain
hartu nahi ez duen irismen
handiko hainbat ekimen
gauzatu ahal izateko egitura
da Fundazioa.
�Herri ogasunengandik
artapen fiskalik egokiena
izango duen egitura da.
Gainera, Fundazioak herri
administrazio nagusiko
Babeslaritza izeneko
organoak zorrotz jagoten
ditu.
�Euskalgintzaren alorrean
herritarrengandik hurbilen
diren udalak beste herri
administrazioekin uztartzen
ditu egitura bakar batean.
�Herri erakundeen
euskararekiko eginkizuna
bizkorraraziko duten
euskalgintzako eragileak
jasotzen ditu bere baitan
onuradun gisa.
�Bere diru ekarpenak eta
bere onuradunen jarduna
kudeatu eta zaintzeko
aukera ematen die herri
erakundeei.
�Kudeaketa eta
erantzunkizunak banatuz
mota orotariko arriskuak
apaltzen ditu.



Pasaban, K2an. HITZA

AHTren 
aurkako 
mobilizazioa
gaur Triangulon

GIZARTEA�

Oria-Goierriko ELA 
sindikatuak deitu du;
herriko kaleetan zehar
joango dira 11:00etan

ERREDAKZIOA

Oria-Goierri eskualdeko ELA
sindikatuak garraio publiko-
aren eta tren sozialaren alde-
ko aldarrikapena plazaratu-
ko du gaur, Tolosako Trian-
gulo plazan, 11:00etan.

AHTren kontrakoa ere
izango da aldarrikapena, eta
horretaz gain, mobilizazioa
burutuko dute; Triangulotik
abiatuko da martxa, eta Tolo-
sako kaleetatik zehar joango
dira. 12:00ak aldera, Renfek
Rondilla kalean duen gelto-
kian amaituko dute ekimena.
Orduan, Mikel Noval ELAren
exekutibako kidea eta arlo
sozialeko arduraduna de-
nak, hitz batzuk zuzenduko
dizkie bildutakoei.

Azaldu dutenez, festa giroa
izango da nagusi ibilbidean
zehar, musika, parodia eta
globo erreibindikatiboak
izango direlarik. Ekitaldiari
bukaera emateko, globoak
askatuko dituzte eta «bertso
berriak kantatuko dizkiogu
norteko ferrokarrilari orain
ehun urte Txirritak egin zuen
moduan».

Ekitaldi honekin «gober-
nuaren praktikak salatu nahi
ditugu», adierazi dute. «Arlo
sozialean  egiten dutena, eta
zehazki, garraio arazoei au-
rre egiteko garaian erakus-
ten duten zentzugabekeria:
adibide modura, ehunka lan-
gile Apatta industrialde be-
rrira kotxez joatea derrigor-
tzen dituzten bitartean, elite-
entzako soilik pentsatutako
azpiegitura erraldoia eta
suntsigarria, AHT alegia, ba-
besten eta bultzatzen dute».

BBeeddeerraattzziiggaarrrreenn  
zzoorrttzziimmiillaakkooaa  iiggoo  dduu
EEdduurrnnee  PPaassaabbaanneekk

ERREDAKZIOA

Bederatzigarren zortzimilako
gailurra batu du Edurne Pasa-
ban tolosarrak, atzo goizean,
Euskal Herrian 09:45 zirenean,
Broad Peak mendiko tontorra
zapaldu ondoren. Hain zuzen
ere, beste tolosar baten lagun-
tza izan du igoera honetran,
Asier Izagirrerena, eta berare-
kin batera, Ferran Latorre ka-
taluniarrarena eta Ivan Vallego
ekuatoriarrarena ere bai.

7.000 metrora kokaturiko hi-
rugarren kanpamendutik ate-
ra ziren, eta denera, 12 ordu
behar izan zituzten Pakistango
Karakorumean dagoen 8.047
metroko gailurra egiteko.

MENDIA�

Pakistango Karakorumean dagoen Broad Peak gailurra
egin zuen atzo; berarekin zen Asier Izagirre tolosarra

Pakistango Karakorumean dagoen Broad Peak gailurra. HITZA

labete. Baina, saiakeran baino
ez zen geratu eta hainbat ozto-
po jasan ondoren, ezin izan
zuen igo. Broad Peak igo ondo-
ren, saioko zuzendariak esan-
dakoaren arabera, «Pasabane-
kin hitz egin beharko dugu, hu-
rrengo gailurra zehazteko».

Azken arrakastak

Hone aurretik azken zortzimi-
lakoa Nanga Parbat izan zen,
eta hau gainditu ostean, urte
eta erdi egon zen gaixorik. Au-
rretik, 2004ean, K2 gailurra
egin zuen. Halaber, espedizio
honek ere ondorio larriak utzi
zizkion; izan ere, oinetako ha-
tzen bi falange galdu zituen ho-
tzaren erruz.

Honekin, beraz, bederatzi
zortzimilako igoak ditu dagoe-
neko Pasabanek. Beste bost
geratzen zaizkio hamalauak
egiteko, hau da, Annapurna,
Shisha Pangma, Kangchenjun-
ga, Manaslu eta Dhaulagiri.
Asier Izagirre tolosarraren ka-
suan, berriz, lehenengo zortzi-
milakoa izan da beretzat Broad
Peak.

Guztiak egiteko erronka

Duela hiru hilabete, apirilean,
ekin zion erronka berri bati
Edurne Pasabanek, munduko
14 gailur garrantzitsuenak igo-
tzeko helburuz, eta erronka
gaindituz gero, hori burutzen

duen lehen emakumezkoa ere
izan daiteke. Orain arte gailur
gehien igo dituen emakumea
Gerlinde Kaltenbrunner aus-
triarra da, guztira 10 igota di-
tuelarik. Tolosarrak ondoren-
go bi edo hiru urtetan erronka
gainditzeko asmoa azaldu
zuen.

Espainiako TVE kateko Al filo
de lo imposible saioarekin ari
da burutzen erronka hau. Eta,
gainera, saio honetan ikusi
ahalko da dokumental ezber-
dinen eta saio berezien bidez
tolosarrak nola egiten dien gai-
lurrei aurre. Erronka berriari
Nepalen dagoen eta 8.091 me-
tro dituen Annapurnarekin
eman zion hasiera duela bi hi-

GGAAIILLUURRRRAAKK�

2001. urtean hasita, 9
zortzimilako egin ditu 
Edurne Pasabanek. 

IGOTAKOAK
�Broad Peak (2007). 
�Nanga Parbat (2005).
�K2 (2004).
�Gasherbrum I (2003). 
�Gasherbrum II (2003). 
�Lhotse (2003).
�Cho Oyu (2002).
�Makalu (2002).
�Everest (2001).

IGOTZEKE DITUENAK 
�Annapurna.
�Shisha Pangma.
�Kangchenjunga.
�Manaslu.
�Dhaulagiri.

KUTXAREN GIZARTE EKINTZA  -  2007 UZTAILA

gizarte ekintza

Kutxaren Gizarte Ekin-
tzak diruz lagundu du
Gautenaren (Gipuzkoa-
ko Autismoaren Elkar-

tea) Miramongo etxe bateko bi
bizitza martxan jartzeko proiek-
tua.Autismoa duten pertsonek ohi-
ko bizimodua izatea du helburu.
Kutxak sendotu egin du, hartara,
sorreratik beretik  babesten ari
den elkarte honekiko bere lanki-
detasun hertsia.

Aparteko bi etxebizitza ditu erai-
kinak, eta zazpi lagunentzako lekua
dago etxebizitza bakoitzean.Ohiko
bizilekuetako gelak ditu (sukaldea,
egongela eta logelak). Egunez, bost
monitorek zaintzen dituzte eta,
gauez,berriz, bi profesionalek. Félix
Arregi da instalazioen arduradu-
na, eta hau azaldu du: «leku horre-
tako eguneroko zeregina oso lotuta
dago etxeko funtzionamenduan par-
te hartzearekin eta gizarteko gaita-
sunak garatzeko lanarekin;hain zuzen
ere, hemen bizi diren gizon-emakume
guztien beharra da».

Horrenbestez, oso antzera pasa-
tzen dute eguna etxebizitza babes-
tu hauetan bizi diren pertsonek
eta beste edonork. Lanegunetan,
9:00etatik 17:00etara, ohiko zere-
ginak egiten dituzte hemen bizi
direnek,beren eguneko zentroetan
edo tailer okupazionaletan. Etxera
itzultzean, ia familiakoa den bizitza
islatzen saiatzen dira. «Horretarako,
pertsona bakoitzaren gaitasunak, inte-
resak eta indarguneak  baloratzen
saiatzen gara, etxeko bizitzan parte
har dezaten. Asteburuetan eta jaie-
gunetan grina handiagoaz egiten dugu
komunitatean parte hartzeko lana.
Horretarako, norbanako bakoitzaren
adin kronologikora hurbiltzen saia-
tzen gara, eta, beraz, haien adin erre-
alarekin bat datozen jarduerak egiten
ditugu, eta ez adimen-gaitasunak isla-
tzen duen adinarekin bat datozenak.
Ez dugu nahi ostatu hutsa ematea,
alderdi hori oso garrantzitsua izan
arren; bizitza-proiektu bat garatu nahi
dugu. Horretarako, norberak behar
eta interes pertsonalak bete ditzan
nahi dugu, ahal den erarik pertsona-
lizatuenean, eta behar eta interes

horiek identifikatzen saiatzen gara.
Azken puntu horri dagokionez, bi
aukera ditugu:pertsona batzuek adie-
raz diezagukete zer nahi dituzten,
eta horiek asetzen saiatzen gara.
Beste zenbaitek, ordea, ez du komu-
nikatzeko gaitasunik, eta ezin digu
bere interesik azaldu. Kasu horietan,
senitartekoen eta tutoreen esku uzten
dugu erabakia, baina pertsonak berak
zer nahiko lukeen kontuan izanda,
beti».

FAMILIEKIN LANKIDETZAN
Félix Arregik azaldu du etxebizi-
tza horietan bizi diren pertsonak
oso desberdinak direla izaera, behar
eta familiekiko harremanei dagokie-
nez. Horregatik, zentroak ez du
jarraibide bakarra ezartzen senitar-
tekoekin izan behar lituzketen harre-

manen inguruan. «Funtsean, familia
bakoitzaren beharretara moldatzen
gara. Hori bai, hemen bizi direnekin
harremana izaten jarraitzea da gure-
tzat garrantzitsuena.Badakigu zerbitzu
honek ez duela ordezten familiaren
rola, eta, horregatik, hemen bizi dire-
nentzat bizimodu jakin bat diseina-
tzen dugu familiekin, ez besterik.»

Etxebizitza horietako batean bizi
den gazte baten ama da M. Jesús,
eta semearen esperientzia oso posi-
tiboa dela esan du, “bai guretzat
(gurasoontzat, alegia), bai semea-
rentzat”. Haren iritziz, ezin hobeak
dira instalazioak, gelak, jangela eta
gela komunak, baita etxebizitzen
kokalekua ere. «Dena den, garrantzi-
tsuena da profesional bikainak direla
gure semea baldintza onenetan bizi-

tzeaz arduratzen diren monitoreak eta
gainerako arduradunak.» Izan ere,
Félix Arregiren ahotan, ezaugarri
horiek dituzten etxebizitzetan
garrantzitsuena da espezializazio-
maila handia dutela eta, gainera, per-
tsona horientzat egoki-egokiak diren
teknika eta metodologiak erabiltzen
dituzten profesionalak dituela. Fun-
tsean, «ulertzeko eta aurreikusteko
moduko ingurua ematen zaie autis-

moa duten pertsonei, eta hori balora-
tzen da gehien. Izan ere, gizarteko
arauak eta komunikazioaren eta era-
gin-trukearen arauak ulertzea da zai-
lena haientzat, eta, hemen, ulertzeko
moduko lekua eta zerbitzuak jartzen
dizkiegu eskura”.

Félixek eta M. Jesúsek azaldu dute era
horretako instalazioek bi eratara lagun-
tzen dietela autismoa duten pertso-
nen familiei:“Batetik, ezaugarri horiek
dituzten pertsonak etengabe zaintze-
aren ondorioz sortutako nekea eta
estresa arintzen laguntzen dute Mira-
monen dauden etxeek eta antzekoek.
Bestetik, etorkizunerako lasaitasun han-
dia ematen diete familiei, ondo baita-
kite haiek ez dauden egunean seni-
tartekoak arreta eta zaintza izango
dituela zentro espezializatu batean».

Gautena-ren Miramongo etxebizitza berriak, bi bizitoki berezitan banatuak, 14 lagunentzako tokia du, eta Gizarte Ekintzaren

dirulaguntzaz eraikia da oso-osorik.

Etxebizitzetan,
familiako 
eguneroko bizitza
islatzen saiatzen 
gara

Gela, eremu pertsonala.

Gautena
Ulertzeko eta aurreikusteko moduko
etxea autismoa duten pertsonentzat



HHoommoo  DDeemmeennss  iizzaannggoo  ddaa  
ggaauurr  ggaauueekkoo  ggiirrooaa  bbeerroottzzeenn

ESTI EZEIZA

Gaur gauen entzun ahal izango
da Gaugiroko lehen kontzer-
tua. Honetarako, giroa berotze-
ko, Tolosako talde gazte bat
izango da Plaza Berrian, Homo
Demens, hain zuzen.

22:30ean hasita, lasai, gauaz
gozatzeko aukera eskaintzen
du talde berri honek. Hala ere,
80. hamarkadako erritmoak oi-
narri hartuta, dantzarako go-
goa pizten ere saiatuko dira
abesti batzuekin.Kontzertu ho-
netan, hemendik egun gutxira
kaleratuko duten lehendabizi-
ko maketako kantuak, nahiz
beste berriago batzuk eskaini-
ko dituzte.

Jende guztia beraien ema-
naldia ikustera gonbidatzen
dute, eta Homo Demens entzu-
tera joateko argudio indar-
tsuak eskaintzen dituzte: «Izu-
garrizko kontzertu bat entzute-
ra joan beharrean, askotan
talde ezezagun eta berriak en-
tzutera joan garenean talde in-
teresgarriak ezagutu ditugu,
eta gugan eragina izan dute.
Beraz uste dugu, badaukagula
zer eskainia eta berdina gerta
litekeela gurekin».

Homo Demens Tolosako lau
gaztek osatzen dute: Iñigo
Asensio pianoan eta ahotsa ja-
rriz, Iñaki Larrea bateriarekin,
Beñat Led baxuan eta Egoitz
Ezkerra kitarrarekin. Dena
den, kontzertu honetan ez dira
bakarrik izango, kolaboratzaile
lanetan ariko dira Iñigo Karre-
ra saxoarekin eta Unai Artola
biolinarekin.

Duela hiru urte hasi ziren,
bakoitza bere instrumentuare-
kin, batzuek gainera, «ia jotzen
jakin gabe» elkarrekin biltzen
eta jotzen. Hala, hasieran, bes-

TOLOSA�MUSIKA

Gaugiroko lehendabiziko kontzertua eskainiko dute tolosar gazteek; 
hemendik gutxira kaleratuko duten disko berriko kantuak aurkeztuko dituzte

Homo Demens taldea Tolosako lau gaztek osatzen dute. HITZA

te taldeen bertsioak interpre-
tatzen zituzten, baina denbora-
rekin eurenak sortzen joan
dira.

«Pop musikan dauden au-
rreiritziak alde batera utzi eta
honen zabaltasuna» begiratu
behar dela diote Homo Demen-
sekoek. Beraiek, musika estilo
honekin lotzen badira ere, ho-
nen baitan, gauza ezberdin

asko egiteko gai direla baitiote.
Kantuetan «gizakiari, gizaba-
nakoari eta indibiduoari eten-
gabeko kritika» egiten diote.
Hortik dator taldearen izena.
Bestalde gizabanakoak Homo
Demensera ailegatu arte egin
duen bidea ere epaitzen dute.
«Egiten dugun musikak eroke-
ria puntu bat du eta estanda-
rretik ateratzen saiatzen gara»

azaltzen dute Asensio eta Led
taldekideek. Baina ez dute
«kritika hipokrita» bat bezala
jotzen, beraiek ere honen bai-
tan sartzen baitira.

Letrei nahiz musikari ematen
diote garrantzia, eta bata zein
beste parekoa izaten saiatzen
dira. Hitzak zaintzen saiatzen
badira ere, kantuak eratzeko
garaian ez dute estruktura fin-
ko bat.

Maketa laster kalean

Duela bi hilabete inguru hasi
ziren grabatzen Homo Demen-
sekoak beraien lehen maketa.
Taldearen izen bera emango
duen disko hau tolosarren le-
hendabizikoa izango da. Jon
Ander Larrañagarekin egin di-
tuzten grabazio lanak. Asensio
eta Leden esanetan, «etxean
bezala aritu gara, aspalditik
ezagutzen dugu Jon Ander, eta
denborarekin, konfidantzan
eta lasaitasunez aritu gara la-
nean. Grabazio zaindua eta
landua izan da, Homo Demen-
sen soinu hori aurkitu arte»,
gaineratu zuten Tolosako mu-
sikariek.

Lehendabiziko disko hone-
tan kolaborazioak ere izan di-
tuzte. Alde batetik, Josune
Aranburuk, Nekin taldeko
abeslariak ahotsa jarri du
abesti batean. Bestetik, «uste-
kabeko» kolaborazio bat ere
izan zuten. Felix Wagner, bio-
lin-jole alemaniarra Euskal He-
rrira egun batzuk igarotzera
etorri zela aprobetxatuz, egun
batetik bestera grabazioan
parte hartzea lortu zuten.

Homo Demensekoak «gustu-
ra» agertu dira estreinako lan
honekin, «uste baino hobeto»
geratu dela deritzote.

TOLOSA�

Haur Liburutegia
denbora gehiagoz
irekita egongo da
Hemendik aurrera Errota
Haur Liburutegia 10:00etatik
13:30era egongo da irekita.
Hau da, orain arte baino ho-
geita hamar minutu gehiagoz
egongo da zabalik.

TOLOSA�

Los olvidados
taldea entzungai
gaur, Bidebiden
Bidebidek asteburuetarako
antolatutako kontzertuen ar-
tean, Los olvidados izango
da gaur 22:00etan. Bihar be-
rriz, garai berean, Lolas
Club-en saioa entzun ahal
izango da.

AMEZKETA�

Joxean Tolosa
Txapelketako
partidak gaur
XIX. Joxean Tolosa Txapelke-
taren baitan, partida ugari
jokatuko dituzte asteburuan.
Gaur 21:00etatik aurrera, ka-
deteen mailan, Mayo Arrieta-
ren aurka lehiatuko da. On-
doren, Alustizak eta Zubiza-
rretak jokatuko dute.
Azkenik, Zendoia eta Erdo-
ziaren artekoa izango da.

ANOETA�

Ume festa
antolatu du Gazte
Asanbladak 
Gaur ume festa izango da
Gaztetxean, Gazte Asanbla-
dak antolatuta. Herriko  haur
eta gaztetxo guztiak gonbi-
datuta daude festara.
16:00etan plazan elkartuko
dira, kalejiran Gaztetxera jai-
tsi eta bertan merienda eta
jolasak izango dira.

DDIISSKKOOAARREENN  DDAATTUUAAKK�

Izena. Homo Demens
Kaleratze data. Uztailak 25.
Diseinua. Jon Mikel Caballero.
Argazkiak. Albaro Moreno. 
Abesti kopurua. Sei
Grabaketa teknikaria. 
Jon Ander Larrañaga
Diskoko kolaborazioak. 
Felix Wagner (Biolina) eta 
Josune Aranburu (Ahotsa).Diskoaren karatula. HITZA



LLeeiittzzaakkoo  AAhhoozzkkoo  OOnnddaarreeaa  
bbiillttzzeekkoo  pprrooiieekkttuuaarreenn  
aauurrkkeezzppeennaa,,  ddaattoorrrreenn  aasstteeaann

NAIARA GARZIA

Nafarroako Ahozko Ondarea-
ren Artxibategia deituriko
proiektua Leitzan martxan jar-
tzeko herri bilera eginen dute
datorren astezkenean, hilaren

KULTURA�

Asteazkenean eginen dute 20:00etan, udaletxean eta interesik izan lezaken 
herritar orori deialdia egin diete, elkarrizketatuak aukeratzen laguntzeko

Mertxe Labetxekoa eta Maritxu Gazpillokoa eguneroko ahozko ondare txiki horri eutsiz, kontu-kontari. N.G.

18an, udaletxean, 20:00etan.
Ahozko ondarea biltzea helbu-
ru duen proiektu honen lehe-
nengo agerraldia izanen da,
beraz, asteazkenekoa.

Leitzako Udalak finantzatu
beharreko proiektua denez, le-

henengo urratsa Udalarekin
hitz egitea izan da. Aritz Ibañez
Euskokulturreko proiektuaren
koordinatzaileak azaldu due-
nez, «Udalak proiektua onartu
ondoren lanean hasteko mo-
duan gaude. Orain zein pertso-

na elkarrizketatu daitezkeen
ikusi behar dugu eta neurri ba-
tean horri begira eginen da da-
torren asteko bilera». 2005.
urte amaieran lehenengo bile-
ra bat egin zuen Ibañezek eta
horretarako Leitzaldeko zen-
bait pertsonekin bildu zen,
besteak beste, Patziku Perure-
na, Jaione Olazabal, Iñaki Peru-
rena eta Unai Zabaletarekin.
«Bilera hori izan zen pertsona
zehatz batzuekin, gure ezagu-
nak zirenekin. Orain, Udalak
proiektua onartu ondoren, he-
rri mailan martxan hasiko
gara».

Horretarako Euskokultur
Fundaziotik Patziku Perurena
idazlearekin mintzatu ziren el-
karrizketak egiteaz bera ardu-
ratu zedin eta asteazkeneko bi-
lera ere hizpide izan zuten.
«Guk tokian tokiko antolaketa
egiten dugunez, Patziku Peru-
renarekin hitz egin genuen as-
teazkeneko bilera nola egin
ikusteko». Beraz, Nafarroako
ahozko ondarea bilduko duen
egitasmoan interesa izan deza-
keen edozein pertsonari aste-
azkenean 20:00etan udaletxe-
an eginen den bileran parte
hartzeko deialdia egin diote.
Gainera, zenbait arlotan (herri
musikan, herri kiroletan, hizke-
ran, kontu zaharretan...) lagun-
garri izan daitezkeen herrita-
rrei ere deialdia egin diete,hala
nola, Pontxito Irurtiari, Jose
Luis Huarteri,Gabriel Saralegi-
ri, Iñaki Perurenari, Mikel Ola-
nori, Bittorio Lizarragari, Arro-
sa Sestoraini, Joxe Migel Elose-
giri, Luzeri...

Aritz Ibañezen ustez,
«proiektua tradizioa gazteei

helarazteko modu bat izan dai-
teke, duela urte batzuk arte
jendeak zeramakien bizimodu
hori eta gauzak ahoz aho kon-
tatzeko ohitura hori galtzen ari
baitira».

Asteazkeneko bilera

Asteazkeneko bilera horretatik
elkarrizketatuko diren pertso-
nak aukeratuko dituzte eta ber-
tara hurbiltzen direnen lagun-
tzarekin eginen dute hautake-
ta. «Guk galdeketak prestatu
behar ditugu, eta horretarako
Leitzako gaiak aztertuko ditu-
gu, gai horiek aintzat hartuta
ze pertsona elkarrizketatuak
izan daitezkeen ikusteko», dio
Ibañezek.

Asteazkeneko bileraren on-
doren beste bilerarik egitea
merezi duen ere orduan ikusi-
ko dute. Pertsonak aukeratzeaz
gain, galdeketa horietan herri-
ko ohiturak ere bilduko dituzte.
«Galdeketan jendeak gai ze-
hatz batzuen inguruan Leitzan
zer ohiturak zeuden idatzi
ahalko du, baita bururatzen
zaizkion bitxikeriak ere, gero
elkarrizketatuei galdetu ahal
izateko». Beste bilerarik ez
dela behar ikusten badute,
proiektua aurrera eramaten
hasteko ordua izanen da, Patzi-
ku Perurenak elkarrizketak
egiten hastekoa, alegia.

Areso, aurrerago

Areson ere Nafarroako Ahozko
Ondarearen Artxibategia egi-
teko asmoa du Euskokultur
Fundazioak. Aritz Ibañez koor-
dinatzaileak adierazi duenez,
«Areson ere uda honetan egi-
teko asmoa daukagu,baina au-
rrerago. Asteazkeneko bilera
Leitzari buruz izanen da».

Nafarroa iparraldean Eusko-
kultur eskualde ezberdinetan
ari da lanean. «Aezkoa aldean
dagoeneko bukatu dugu, Lei-
tzan orain hastekoak gara, Baz-
tanen jada hasi gara, Bortzirie-
tan, Malerrekan, Ultzaman,
Lantzen, Urdazubin eta Zuga-
rramurdin... horietan guztietan
lanean ari gara». Beraz, bildu
beharreko hurrengo ondarea
Areson izanen da.

PPRROOIIEEKKTTUUAARREENN  AAUURRKKEEZZPPEENN  BBIILLEERRAA�HERRITARREI DEIALDIA

Oraingoz, pertsona eta elkarte
hauei deialdia egiten dieten
arren, proiektua honen
inguruan interesa izan lezaken
edozein leitzarri joateko
deialdia egin diote.

ELKARTEAK 
Elkarteak. Aurrera, Jubilatu
Elkartea, Eskolako Elkartea,
Eliz Elkartea, Guraso Elkartea,

Liñu Putzu Taldea, Marmari
Taldea.

HERRITARRAK 
Herri musika, historia eta
horrelakoak. Pontxito Irurtia
eta Jose Luis Huarte.
Leku-izenak, botanika,
megalitoak. Joxe Migel Elosegi
eta Migel Mari Elosegi Luze.
Kontu zaharrak. Batista

Astaitz eta Maria Jesus
Artxikonekoa.
Herri-kirolak. Gabriel Saralegi
eta Iñaki Perurena.
Leitzako hizkera eta
esaerak. Mikel Olano, Bittorio
Lizarraga eta Arrosa Sestorain.
Herriko istorio eta pasadizo
zaharrak. Maria Jesus
Joandegikoa eta Asunzion
Bernabena.

Gregorio Urbizu Arrieta

ZEGAMAN, 2007ko uztailaren 13an

hilberria�

ATZO hil zen, Bartzelonan, 57 urte zituela.
––GGooiiaann  bbeeggoo––

Gregorio Urbizu Arrieta

hilberria�

Elkarrekin igaro ditugun 
une hunkigarriengatik. 

Ez agurrik
Ez adiorik

Gero arte baizik

TOLOSAN, 2007ko uztailaren 13an

Norberto, Mari Karmen, Jon eta Ane

Tolosaldeko eta Leitzaldeko HITZAko 
langileek bat egiten dute 
familiaren saminarekin.



AAGGEENNDDAA�

DEIALDIAK

Alegia. Jai alternatiboen
baitan herri bazkaria
antolatu dute, 14:30ean.
Txartelak 15 eurora daude
salgai Ixkiñan eta
Etxeberrian. Karmengo
ofizialen egitaraua:
17:30ean kartel erakusketa
udaletxean, erraldoi eta
buruhandiak; 18:00etan
presoen aldeko
kontzentrazioa, txupinazoa
eta sagardoa; 18:45ean
abesbatzen kontzertua;
21:00etan zikiro jatea eta
23:00etan bertsolariak eta
Izotz taldea.
Berastegi. Gaztainondo
jubilatu elkarteak hilaren
19rako kostaldera irteera
antolatu du: 9:00etan
abiatu, Zarautzen
geldialditxoa, Deba gidarekin
bisitatu, bazkaria Zubikarai
jatetxean eta Mutriku. Izen-
ematea, elkartean.
Tolosa. Merienda eta
karaokea izango da Gazte
Topagunean, Kultur Etxean,
18:00etan, udako egitaraua
bukatzeko.
Tolosa. Homo Demens
musika talde tolosarraren
kontzertua plaza Berrian
22:30ean, Gau Giroren
barruan. Pop musika egiten
dute.
Tolosa. Buzeatzen doan
erakutsiko diete Usabal
kiroldegian 11 urtetik
gorakoei 18:30ean.
Villabona. Hileko bigarren
larunbatetan, EHNA egiteko
aukera dago kultur etxean.
Hiru argazki, 15 euro eta
errolda agiria eman behar
dira. Abuztuan ez da izango
aukerarik EHNA egiteko.
Irailean hasiko dira berriro.

GUARDIAKO FARMAZIAKK

Gaur
Leitza. Plaza, M. Elbarren, 36. 112.
Tolosa. Azpiroz, L. Amaroz auzoa, 9.
943 675118.

IRRATIAK

Txolarre irratia
(107.5, 101.2 FM)
11:00-14:00. Tolosaldeko ahotsa
magazina: eguraldia Joxe
Landarekin, HITZAren errepasoa,
elkarrizketak, agenda, lehiaketa...
18:00-20:00. Tolosaldeko ahotsa
(errepikapena).
20:00-21:00. Asteko onena.
21:00-22:00. Igo bolumena.

�HITZAk ez du bere gain hartzen

egunkarian adierazitako esanen eta

iritzien erantzukizunik.

URTE ASKOAN
Maialen Otermin Pagola

(Anoeta). Gaur 11 urte. Muxu
asko familiaren partetik.

AAGGUURRRRAAKK�

Bonbereneako II. Futbol Txapelketa abiarazi dute
TOLOSA�Iaz izandako arrakasta ikusita, Bonberenean Futbol Txa-
pelketa errepikatzea erabaki dute antolatzaileek; hala, bi asteburuz
jokatuko dituzte partidak, Bonbereneako zelaian. Bihar ekingo dio-
te txapelketari eta datorren larunbatean, hilaren 21ean, bukatuko
dituzte. Hauek izango dira parte hartuko duten taldeak: gazteen
mailan, Mondejuak, Odolkiak, Infernua, Aitanoelak, Astapistols A

eta Astapistols B. Helduen mailan, berriz, Bonberenea, Txoko Txiki
A, Txoko Txiki B, Oargi, Maccabi de lebantar, Zato Boys eta Sanblas-
piko taldeak ariko dira nor baino nor. Iazko «maila altua» aipatu
dute arduradunek. Beraz, ondo pasatzeko parada eta partidak inte-
resgarriak ikusteko aukera ziurtaturik dago Bonbereneako zelaira
inguratzen direnentzat. NEREA URBIZU

